
 
དང་པོ།  གདམ་གསེས་བྱ་རྒྱུ།  བསྡོམས་པའི་སྐར། ༥༠

༡ཀུན་གཟིགས་པཎ་ཆེན་ཨེར་ཏེ་ནི་ཆོས་ཀྱི་རྒྱལ་མཚན་མཆོག་གིས།ཁྱེད་ཚོས་བོད་སྐད་བཤད་པར་ངོ ཚ་ན།  མ་བཤད་ན་ཆོག་ལ།  བོད་ལྭ་གྱོན་པར་ངོ་ཚ་ན།  དེ་ཡང་མ་གོན་ན་ཆོག་མོད།  འོན་ཀྱང་།ཁྱེད་ཚོའི་ཤ་དང་རུས་པ་ཇི་ལྟར་བྱེད་རྒྱུ་ཡིན་ཞེས་པའི་བསྦབ་བྱར་གོ་བ་ལེན་ཚུལ་ཡང་དག་པ་ནི（  ）ཡིན། 

 ཀ མི་རིགས་གང་འདྲ་ཞིག་ཡིན་རུང་དེའི་སྐད་དང་ཡི་གེ་ནི་མི་རིགས་དེའི་བླ་སྲོག་ཡིན་པས་ང་ཚོ་བོད་རིགས་ཆ་མཚོན་བླ་སྲོག་ནི་བོད་སྐད་ཡིག་ཡིན་པས་དེར་གཅེས་སྤྲས་དང་རྒྱུན་འཛིན་བྱེད་དགོས་པར་གདམས་པ།  
ཁ། ང་ཚོའི་བོད་སྐད་ཡིག་ནི་སྤྱི་ཚོགས་འཕེལ་རྒྱས་ཀྱི་འགྲོས་དང་མི་མཐུན་མ་ཟད་བེད་སྤྱོད་སའི་ཁོར་ཡུག་ཀྱང་ཇེ་ཆུང་དུ་འགྲོ་བཞིན་ཡོད་པས་དེ་ཙམ་མཐོང་ཆེན་དང་གཙིག་ཆེན་མི་འཛིན་ནའང་ཆོག་པར་གདམས་པ། 
ག  མི་རིགས་གང་འདྲ་ཞིག་ཡིན་རུང་འཕེལ་རྒྱས་འགྲོ་དགོས་ན་ཐབས་བཟང་ཤོས་དེ་གཞན་སྐད་ལ་བརྟེན་དགོས་པའི་དཔེ་བཞིན་བོད་རིགས་ཀྱང་འཕེལ་རྒྱས་ཀྱི་ལམ་བུར་འགྲོ་དགོས་ན་གཞན་སྐད་ལ་བརྟེན་དགོས་པར་གདམས་པ།  
༢ ཕ་སྐད་ཉམས་པའི་མཇུག་འབྲས་སྟོན་པའི་ཚོ་པ་ནི（  ）ཡིན། 

ཀ  ཕ་སྐད་ནི་དེ་སྨྲ་བའི་མི་རྣམས་ཀྱི་མཚོན་རྟགས་ཡིན། 

ཁ།  ཕ་སྐད་ནི་མི་རིགས་དེའི་རིགས་ཀྱི་ཐོ་ཡིག་ཡིན།   སྐད་ནི་དྲན་རྟེན་གྱི་རྡོ་རིང་ལྟ་བུ་ཡིན། ཕ་སྐད་ནི་མི་རིགས་དེའི་ལོ་རྒྱུས་རིན་པོ་ཆེའི་མཛོད་ཁང་ཡིན། 

ག  ཕ་སྐད་ནུབ་ན་མི་རིགས་འཆི།  ཕ་སྐད་ནུབ་པའི་མི་རྣམས་ནི་ཕ་མ་སུ་ཡིན་མི་ཤེས་པའི་ དྭ་ཕྲུག་ཡིན།   ཕ་སྐད་མེད་པའི་མི་རིགས་དེ།  རྣམ་ཤེས་མེད་པའི་མི་རིགས་ཡིན། 

༣གཤམ་གསལ་རང་མི་རིགས་ལ་བརྩེ་བ་དང་ལ་རྒྱ་ཡོད་ན་དེའི་སྐད་དང་ཡི་གེ་སྦྱོང་དགོས་པར་གདམས་པའི་སྔོན་བྱོན་དམ་པའི་བསླབ་བྱའི་ཁོངས་སུ་མི་གཏོགས་པ་ནི་（  ）ཡིན།

ཀ  ཞང་སྟོན་བསྟན་པ་རྒྱ་མཚོས།  ཀུན་དང་མཐུན་པ་རྩ་བ་ཡིན་མོད་ཀྱང་།  མཐོང་ཚད་   ལད་མོ་བྱས་ན་ཀླད་མེད་ཡིན།   སྐད་རིགས་ཐམས་ཅད་ཤེས་ན་བཟང་མོད་ཀྱང་།   རང་གི་ཕ་སྐད་བརྗེད་ན་ངོ་ཚ་ཡིན། ། 
ཁ། མཁས་དབང་དོར་ཞི་གདོང་དྲུང་སྙེམས་བློས།ཐོག་མར་བོད་སྐད་བོད་ཡིག་དེ་བོད་མི་རིགས་ལ་མཚོན་ན་མེད་དུ་མི་རུང་བའི་མི་རིགས་ཀྱི་རྟགས་མཚན་དང་རིག་གནས་ཀྱི་གཞི་རྩ་ཡིན་ལ། སྐད་ཡིག་རིག་གནས་འདི་མ་ཉམས་ན་བོད་མི་རིགས་ཀྱང་ཉམས་མི་སྲིད། 

གམི་ཁག་ཅིག་གིབཤད་ཚུལ་ལྟར་ན། སྐད་དང་ཡི་གེ་ནི་ལག་ཆ་ཙམ་རེད། བེད་སྤྱོད་སའི་ཁོར་ཡུག་མེད་ཚེ་དེ་སྦྱོང་དགོས་དོན་མེད། རྒྱུ་མཚན་ནི་བེད་སྤྱོད་མེད་པའི་དངོས་པོར་རིན་ཐང་མེད་པས་སོ།  

༤ 《དགུ་ཆུའི་གླུ་དབྱངས》ཞེས་པའི་བསླབ་ཚན་ནང་དགུ་ཆུ་མཚོན་བྱེད་དུ་བཀོད་ནས་   དོན་ངོ་མར（  ）བརྗོད་ཡོད། 

ཀ  སངས་རྒྱས་ཆོས་ལུགས།    ཁ།  བོན་པོའི་ཆོས་ལུགས།  ག  བོད་མི་རིགས། 

མོ་ལ་འཆོར་ཆས་དང་རིན་པོ་ཆེའི་རྒྱན་ཆ་སོགས་གང་ཡང་མེད་ནའང་།  མོའི་སེམས་ནི་    དངོས་པོ་དེ་རིགས་ཁོ་ནར་ཆག་ཤིང་།  རང་ཉིད་འཇིག་རྟེན་འདིར་སྐྱེས་པ་དེ་ཡང་དངོས་པོ་དེ་ རིགས་ཀྱི་ཕྱེད་དུ་ཡིན་པའི་ངོས་འཛིན་བྱེད་ཀྱི་ཡོད།  མོས་དུས་བརྟག་ཏུ་མི་གཞན་གྱིས་  རང་ཉིད་ལ་བརྩེ་བ་འཆང་བ་དང་།  ཡིད་སྨོན་བྱེད་པ།   རང་ཉིད་ཀྱི་མཛེས་པའི་ཉམས་    ཀྱིས་གཞན་གྱི་བློ་ཡིད་འགུགས་ནུས་པ་སོགས་བྱུང་ན་ཅི་མ་རུང་མཉམ་པའི་རེ་འདོད་འཆང་གི་ཡོད།   གོང་གི་དུམ་བུར་གཞིགས་ནས་གཤམ་གྱི་གདམ་འཇུག་（༥ -༧）བར་བསྒྲུབ་ དགོས། 

༥ གོང་གི་རྟགས་འཁོད་པའི་ཡི་གེའི་དག་ཆ་བཅོས་པ་ཡང་དག་པ་ནི（  ）ཡིན།

ཀ ཆོར།   ཆགས།   ཆེད།   རྟགས།   སྙམ།    ཁ།  འཆོར།  ཆགས།  ཆེད།   རྟག།  སྙམ། 

ག མཆོར།   ཆགས།   ཆེད།   རྟག   སྙམ།    

༦ གོང་གི་དུམ་བུའི་ནང་གི་མི་སྣའི་གཤིས་ཀ་ནི（  ）ཡིན། 

ཀ  དྲང་བདེན་བརྩི་སྲུང་།  གཞུང་དྲང་ལས་ལ་བརྩོན་པ།   

ཁ།  ཚུལ་འཆོས་གཏམ་འདོད་ལ་དགའ་བ་ལས་དངོས་ཡོད་འཚོ་བར་མི་བལྟ་བ། 

ག  དཀའ་སྡུག་འཚོ་བར་མི་སྐྲག་པར་འཐབ་རྩོད་བྱེད་ཕོད་པའི་མི་གཤིས་ལ་རྒྱ་བརྩོན་ལེན་ བྱེད་པ།  

༧ གོང་གི་ཁོ་ན་ཞེས་པའི་ཚིག་དང་དོན་མཚུངས་པ་ནི（  ）ཡིན། 

ཀ  འགའ་ཞིག    ཁ།  འབའ་ཞིག    ག  ཁ་ཤས།  

༨ དེ་དུས་ཨ་མས་བྱམས་བརྩེའི་ངང་ནས"ར་ལོ།ངའི་གཅེས་ཕྲུག་མི་འདི་ཁྱེད་ཀྱི་ཨ་ཕ་རེད།" འོན་ཀྱང་མི་དེ་ནི་བྱིས་པ་གཞན་དག་གི་ཨ་ཕ་དང་མི་འདྲ།   དེས་ར་ལོར་ཀ་ར་གཅིག་ཀྱང་ཉོས་མ་མྱོང་ལ། འོ་ཞིག་ཀྱང་མི་བྱེད་པ་མ་ཟད།  ར་ལོ་དེའི་གམ་ལ་བཅར་ཚེ།  ཁོས་སྲུན་སྣང་གི་ངང་ནས"སྣ་མདོའི་སྣབས་ལ་ལྟོས་དང་།   ཕར་སོང་། "ཟེར།  ངོ་མ་ར་ལོའི་སྣབས་དེ་རང་འབབ་ཀྱི་ཆུ་རྒྱུན་བཞིན་བཞུར་གྱིན་ཡོད་པས།   ཨ་མས་རྟག་ཏུ་"ཡང་ཀླད་ཞོ་བཞུར་གྱིན་འདུག"ཅེས་པའི་སྐད་ཆ་དུམ་བུ་འདི་ལས（  ）མཚོན། 

ཀ ར་ལོའི་ཨ་མར་ཁྱོ་བོའི་བརྩེ་གདུང་དང་རོགས་རམ་ཐོབ་མྱོང་མེད་པ། 

ཁ།  ར་ལོར་ཨ་ཕའི་བྱམས་བརྩེ་དང་།  གཅེས་སྐྱོང་།   སློབ་གསོ་དང་སྦྱོང་བརྡར་སོགས་ཐོབ་མྱོང་མེད་པ།  

ག  ར་ལོས་ཨ་མར་བཀའ་དྲིན་གསོལ་མེད་པ་དང་རོགས་རམ་ཐོབ་མྱོང་མེད་པ། 

༩ ར་ལོ་སློབ་གྲྭར་འགྲོ་དུས།    དང་ཐོག་"ཚང་མས་ར་ལོར་སློབ་སྦྱོང་བྱོས"ཟེར་ནས་    མཐའ་མ་"ཚང་མས་ར་ལོར་སློབ་སྦྱོང་བྱེད་མི་རུང་།"ཟེར་བ་དང་།   ར་ལོ་མག་པ་བྱེད་དུས།   དང་ཐོག་རང་འགུལ་གྱིས་ལས་ཀ་བྱེད་པ་ནས་ཕྱིས་སུ་"ང་ཁྱོད་ཚང་གི་མག་པ་ཡིན་པ་ལས་གཡོག་པོ་མིན"ཟེར་ནས་ལས་ཀ་མི་ལས་ཤིང་།  ཟོག་རྫི་ལའང་མི་འགྲོ། གོང་གི་སྐད་ཆ་དུམ་བུ་དེ་དང་དོན་སྟོན་ཚུལ་ཆ་ཡིན་པའི་གཏམ་དཔེ（  ）ཡིན། 

ཀ ཕོ་རབ་གཅིག་གིས་བློ་རྩེ་བགྲིམ་པ་ལས། ཕོ་འབྲིང་གསུམ་གྱི ས་གྲོས་བཟང་བྱས་པ་དགའ།

ཁ།  ཨ་གསར་རྟ་ལས་མགྱོགས་པ།   གཞུ་གུ་ལུག་ལས་ཐུང་བ། 

ག  ཕོ་རབ་ཚིག་ཐོག    འཕར་བ་རྗེས་ཐོག

༡༠ 《སྣང་ས་འོད་འབུམ་གྱི་རྣམ་ཐར》ཞེས་པའི་ནང་དུ་"མེ་ལས་དབལ་ཚ་བ།    ཆུ་ལས་རྦ་དྲག་པ།   རྔ་མ་ལས་ཉག་ཕྲ་བ།   རྒྱ་གཡེར་ལས་ཁ་ཚ་བ།  སྲན་མ་ལས་རྡོག་འགྲིལ་བ།    བག་ཕྱེ་ལས་རྩི་ཞིབ་པ་གཅིག་ཡོད"ཅེས་པས（  ）གཤིས་ཀ་མཚོན་པར་བྱས་ཡོད། 

ཀ  གྲགས་པ་བསམ་གྲུབ།    ཁ།  དཔོན་སྒྲ་ཆེན།    ག ཨ་ནེ་སྙིད་མོ། 

༡༡ གཤམ་གསལ་ལས་རང་ཚུགས་མི་ཐུབ་པའི་མཚོན་བྱེད་ཀྱི་དཔེ་རུ་གྱུར་པ་ནི（  ）ཡིན། 

ཀ   དར་ལྕོག་རླུང་སྐྱོད།    ཁ།  སྤང་རིའི་འཇའ་ཚོན།    ག  སྦྲང་མས་སྦྲང་རྩི་བསགས། 

༡༢  རྟོགས་སད་ཀྱི་རྒྱང་འབོད་རིང་མོ་ཞིག་ཅེས་པ་ནི（  ）《གནའ་བོའི་ཅོང་རྙིང》བཀླགས་པའི་མྱོང་ཚོར་རོ། 

ཀ  རང་མོས་སྙན་རྩོམ།    ཁ། སྒྲུང་གཏམ།     ག  ལོ་རྒྱུས་དེབ་ཐེར། 

༡༣  གཤམ་གསལ་ལས་འདོད་རྒྱལ་གྱི་མིང་གི་ཞེ་ས་བསྟན་པ་ནི（  ）ཡིན། 

ཀ ཞབས་བསིལ།    ཁ། ཆབ།      ག   ལྗགས་རྩོམ། 

༡༤ གཤམ་གསལ་ལས་མིང་གི་ཆ་ཤས་གཉིས་ཀ་ཞེ་ས་ཡིན་པ་ནི（  ）ཡིན། 

ཀ  ཆབ་ཏོག  ཁ།  དབུ་སྐྲ།    ག  མཆོད་ཆང་། 

༡༥ སེར་བས་ལོ་ཏོག་བཅོམས་ལྟ་བུའི་སེར་བ་ནི（  ）ཡིན།
ཀ བྱེད་པ་པོ།  ཁ།  ལས  ག  བྱེད་པ། 

༡༦  རྣམ་དབྱེ་གཉིས་པ་ལས་སུ་བྱ་བ་ཞེས་པའི་ལས་ནི་（  ）ལ་གོ་བ་ཡིན། 

ཀ  བྱེད་པ་པོ།    ཁ།  བྱ་བ།    ག  བྱ་བའི་ཡུལ། 

༡༧ གཤམ་གསལ་དཔེར་བརྗོད་ལས་དེ་ཉིད་ཀྱི་ཁོངས་སུ་གཏོགས་པ་ནི（  ）ཡིན། 

ཀ  ཚེ་རིང་ཁྱིམ་དུ་ལོག   ཤར་ཕྱོགས་སུ་བསྐྱོད།   གཡས་སུ་ཉལ། 

ཁ།  རྟག་ཏུ་བརྩོན།   ལས་ལ་འགྲོ།    ཉི་ཤར་སྔ་ཆར་སླེབས། 

ག  མཆོག་ཏུ་གྲུབ།   རྣམ་པར་གསལ།   ཤིན་ཏུ་བདེན། 

༡༨ ཡོས་ཀྱི་ཕྱི་ལོགས་དེ་མ་ཐག་ཏུ་བྱུང་བའི་རྩམ་པ་ནི་ཡོས་ཀྱི（  ）ཡིན། 

ཀ  དངོས་རྒྱུ།    ཁ།  དངོས་འབྲས།    ག  བརྒྱུད་འབྲས 

༡༩ ཆུ་ལུད་ནི་རང་འབྲས་མྱུ་གུའི་（  ）ཡིན།  

ཀ  ལྷན་ཅིག་བྱེད་རྐྱེན།  ཁ། དངོས་རྒྱུ།      ག  ཉེར་ལེན་གྱི་རྒྱུ། 

༢༠ རྩམ་པའི་སྔ་ལོགས་སུ་བྱུང་བའི་སྔ་ལོགས་སུ་བྱུང་བ་ནི་（  ）ཡིན། 

ཀ  རྩམ་པའི་བརྒྱུད་རྒྱུ།   ཁ། ནས་ཀྱི་བརྒྱུད་རྒྱུ།  ག རྩམ་པའི་དངོས་རྒྱུ་ཡིན།

༢༡ ཚ་གྲང་གཉིས་ནི་（  ）ཡིན།  

ཀ  ཕན་ཚུན་སྤང་འགལ།   ཁ།  ལྷན་གཅིག་མི་གནས་འགལ།   ག  དེ་བྱུང་འབྲེལ། 

༢༢ དུ་བ་སྟོབས་ཆེན་པོ་དང་གྲང་རེག་སྟོབས་ཆེན་པོ་ནི（  ）ཡིན། 

ཀ  ལྷན་གཅིག་མི་གནས་འགལ་གྱི་དངོས་འགལ།    ཁ།  ལྷན་གཅིག་མི་གནས་འགལ་གྱི་བརྒྱུད་འགལ།   ག  ཕན་ཚུན་སྤང་འགལ་གྱི་དངོས་འགལ། 

༢༣ སྣང་མུན་གཉིས་ནི（  ）ཡིན། 

ཀ འགལ་བ།      ཁ།  འབྲེལ་བ།    ག  དངོས་འགལ། 

༢༤ ཐ་དད་ཡིན་ན་འགལ་བ་ཡིན་པས（  ）
ཀ  མི་ཁྱབ།   ཁ།  ཁྱབ།    ག    མ་ཡིན་པས་ཁྱབ། 

༢༥ འགལ་བ་ཡིན་ན་ཕན་ཚུན་སྤང་འགལ་ཡིན་པས（  ）  

ཀ  མི་ཁྱབ།       ཁ།   ཁྱབ།    ག མ་ཡིན་པས་ཁྱབ།  

གཉིས་པ།   འགྲིག་མིན་བརྡར་ཤ་གཅད་རྒྱུ། བསྡོམས་པའི་སྐར། ༡༠

༢༦ 《ཕ་སྐད》ཅེས་པའི་བསླབ་ཚན་དེ་རྩོམ་པ་པོ་ལྷོ་བ་འགྱུར་མེད་རྡོ་རྗེས་བརྩམས་པའི་ལྷུག་རྩོམ་སྙན་ངག་ཅིག་ཡིན།（  ）
༢༧  མི་དང་རྟ་དང་བོང་བུ་དུས་ཚོད་ལྟ་བུ་ནི་ལྡ་མིན་འདུ་བྱེད་ཀྱི་མཚན་གཞི་ཡིན། （  ）
༢༨གསར་དུ་མི་བསླུ་བའི་རིག་པ་ཚད་མའི་མཚན་ཉིད་ཡིན་ལ་དེར་དབྱེ་ན་མངོན་སུམ་ཚད་མ་དང་རྗེ་དཔག་ཚད་མ་གཉིས་ཡོད།      （  ）
༢༩ མེ་ལས་དབལ་ཚ་དང་ཆུ་ལས་རྦ་དྲག་ཅེས་པའི་ནང་གི་ཁྱད་གཞི་ནི་དབལ་ཚ་བ་དང་།   རྦ་དྲག་པ་དེ་ཡིན།   ཁྱད་ཆོས་ནི་མེ་དང་ཆུ་ཡིན།（  ）

༣༠ 《ར་ལོ》ཞེས་པའི་སྒྲུང་གཏམ་ནང་གི་མི་སྣ་གཙོ་བོ་ར་ལོ་ནི་གཉོམ་ཆུང་ནུས་མེད་དང་།  ཅི་བསམ་ལ་མདོ་མེད་པ།  ཅི་བྱ་ལ་ཆ་འཇོག་མེད་པའི་འབྲོག་པ་ཞིག་གི་སྣང་བརྙན་གསར་བཞེངས་བྱས་ཡོད། （  ）
༣༡ རི་སྣང་དཔོན་སྒྲ་ཆེན་གྱིས་བཙན་ཤེད་ངང་ནས་སྣང་ས་བག་མར་རྟགས་བརྒྱབ་པ་དེས་སྐབས་དེའི་ཞིང་བྲན་ལམ་ལུགས་སྤྱི་ཚོགས་ནང་གི་གཉེན་སྒྲིག་རང་མོས་ཡིན་པའི་སྲོལ་བཟང་དེ་མཚོན་པར་བྱས་ཡོད།  （  ） 

༣༢ ཞེ་ཚིག་ཅེས་པ་ནི་བོད་ཀྱི་རྒྱལ་པོ་སྲོང་བཙན་སྒམ་པོས་བོད་ཡིག་གསར་བཟོ་བྱས་པ་དང་མཉམ་དུ་བོད་ལ་དར་བ་ཞིག་ཡིན། （  ） 

༣༣ དངོས་པོ་དང་བུམ་པ་གཉིས་དེ་བྱུང་འབྲེལ་གྱི་འབྲེལ་བ་ཡིན།（  ） 

༣༤ སྤྱིར་རྒྱུ་དང་འབྲས་བུ་གཉིས་ཡིན་ཁྱབ་མཉམ་ཡིན་ཡང་།  གཞི་གཅིག་ལ་ལྟོས་ན་རྒྱུ་    འབྲས་གཉིས་འགལ་བ་ཡིན།（  ） 

༣༥ རྟགས་ལ་དབྱེ་ན་འབྲས་རྟགས་ཡང་དག་དང་རང་བཞིན་གྱི་རྟགས་ཡང་དག་མ་དམིགས་པའི་རྟགས་ཡང་དག་བཅས་ཡོད། （  ） 

གསུམ་པ།  སྟོང་ཆ་ཁ་སྐོང་། བསྡོམས་པའི་སྐར།   ༡༠

༣༦རྩམ་པའི་སྔ་ལོགས་སུ་བྱུང་བའི་ཡོས་ཆོས་ཅན། ____________རྩམ་པ་ཡོས་ནས་དངོས་སུ་སྐྱེད་པའི་ཕྱིར། 
༣༧ __________རང་འབྲས་རྩམ་པའི་བརྒྱུད་རྒྱུ་ཡིན་ཏེ།  རྩམ་པ་ནས་འབྲུ་བརྒྱུད་དེ་སྐྱེད་པའི་ཕྱིར།   

༣༨ ཤིང་ཆོས་ཅན་ཤིང་གི་སྒྲོག་རྩེའི་ཉེར་ལེན་གྱི་ཡིན་ཏེ། _______________________________

༣༩ སྣང་བ་དང་མུན་པ་གཉིས། _________________________ཡིན་ལ།   སྣང་བ་དང་མུན་པ་གཉིས______________________________མི་སྲིད་དེ།   སྣང་བའང་ཡིན་ལ་མུན་པའང་ཡིན་པ་ཞིག་མེད་དོ། 

༤༠ གང་ན་ཚ་རེག་གིས་ཁྱབ་པར་གནོན་པའི་གཞི་དེར______________མེད་ལ།   གང་ན་གྲང་རེག་གིས་ཁྱབ་པར་གནོན་པའི་གཞི་དེར________________མེད། 

༤༡  དངོས་འགལ་ནི___________________ཡིན་ལ། __________________________བརྒྱུད་ འགལ་ཡིན། 

༤༢ ཤེས་བྱའི་མཚན་ཉིད་ནི་________________________________________ཡིན། 

བཞི་པ།  སྟབས་བདེའི་དྲི་གཞི། བསྡོམས་པའི་སྐར།  ༢༠

༤༣ བཀའ་བློ་རྟོགས་བརྗོད་དང་མི་དབང་རྟོགས་བརྗོད་གཉིས་ཀྱི་རྩོམ་པ་པོ་སུ་ཡིན། དེ་གཉིས་རང་རྣམ་དང་གཞན་རྣམ་གསང་རྣམ་གང་གི་ཁོངས་སུ་གཏོགས།  

༤༤  ཐ་དད་ཡིན་ན་འགལ་བ་ཡིན་པས་ཁྱབ་བམ།   རྒྱུ་མཚན་ཅི། 

༤༥ གཞི་གཅིག་ལ་བལྟོས་ན་རྒྱུ་འབྲས་གཉིས་འགལ་བ་ཡིན་ནམ་མིན།   རྒྱུ་མཚན་ཅི། 

༤༦རྫ་འབུམ་གྱི་རྒྱུར་གྱུར་པའི་འཇིམ་པ་དེ་རྫ་བུམ་གྱི་ཉེར་ལེན་དང་། ལྷན་ཅིག་བྱེད་རྐྱེན་གང་ཡིན། 

ལྔ་པ།   ལྟ་ཀློག་དབྱེ་ཞིབ་དྲི་གཞི། བསྡོམས་པའི་སྐར།  ༢༠

གདང་གི་བྱ་ཕོ་དེ་ལ་དཔེ་ལོངས་ལ། །     ཞོགས་པ་ལངས་པའི་སྔ་མ་བུ་མོས་མཛོད། ། 

སྒོ་རྒྱབ་ཁྱི་མོ་དེ་ལ་དཔེ་ལོངས་ལ། །       དགོང་མོ་ཉལ་བའི་ཕྱི་མ་བུ་མོས་མཛོད། ། 

ཡབ་སྲས་གཉིས་ལ་གུས་ཞབས་སྤྱི་བསམ་ཆེ། ། གསར་འགྲོགས་ཆུང་ལ་ཁྲེལ་གཞུང་ཆེ་བ་མཛོད། ། 

ལས་ཀྱིས་བསྐོས་པའི་ཚེ་གང་གཏན་གྲོགས་ལ། །  བསྙེན་བཀུར་ཞབས་ཏོག་གུས་ཞེན་ཆེ་བ་མཛོད། །

འཁོར་དུ་བསྡུས་པའི་ཕྱག་ཕྱི་ཕོ་མོ་ལ། །   ཉི་རིང་མེད་པའི་བྱམས་སྐྱོང་ཆེ་བ་མཛོད།།  

༤༧ གོང་གི་ཚིགས་བཅད་ཤོ་ལོ་ཀ་དེ་བསླབ་ཚན་གང་ནས་བདམས།  སྐར། ༢

༤༨ གཤམ་གྱི་མིང་དག་ལ་འགྲེལ་པ་བྱ་དགོས།  བསྡོམས་སྐར། ༦

༡  ཡབ་སྲས།             ༢  གསར་འགྲོགས། 

༣ ཕྱག་ཕྱི།                ༤ ཁྲེལ་གཞུང་། 

༥ བསྙེན་བཀུར།              ༦ ཉེ་རིང་།   

༤༩  གཤམ་གསལ་ལས་བྱ་བྱེད་ཐ་དད་པའི་དཔེར་བརྗོད་ཡིན་པ་ནི（  ） 

སྐར། ༣

ཀ  ཞོགས་པ་ལངས།  ཁ།  དགོང་མོ་ཉལ།  ག ལས་ཀྱིས་བསྐོས། ང་།  གདང་གི་བྱ་ཕོ། 

༥༠ གོང་གི་ཚིག་སྦྱོར་དེ་ལས་བོད་ཀྱི་མི་ཆོས་ཀྱི་གནས་ལུགས་གང་ཞིག་བསྟན་ཡོད།  སྐར། ༥

༥༡གཤམ་གྱི་མིང་རྣམས་རྟགས་མཚུངས་དང་བརྗོད་བདེ་གང་གི་ཁོངས་སུ་གཏོགས་མིན་དབྱེ་འབྱེད་བྱ་དགོས།  བསྡོམས་སྐར། ༤

༡ བྱ་ཕོ།               ༢  ཞོགས་པ།   

༣  ཁྱི་མོ།             ༤ སྤྱི་བསམ། 

དྲུག་པ།  རྩོམ་ཡིག་འབྲི་རྒྱུ།  སྐར། ༤༠

མཆོད་རྟེན་དང་འགྲོགས་ན་དཀར་པོ། རྫ་མ་དང་འགྲོགས་ན་ནག་པོ་ཞེས་པའི་གཏམ་དཔེ་ལྟར་སློབ་མ་ཞིག་གི་ངོས་ནས་བརྗོད་ཚེ་གྲོགས་པོ་བསྟེན་སྟངས་དེ་ཤིན་ཏུ་ནས་གལ་ཆེན་པོ་ཞིག་རེད།  གྲོགས་པོ་བཟང་པོ་ཞིག་དང་འགྲོགས་ཚེ་དེའི་ཡོན་ཏན་རྣམས་རང་ཉིད་ལ་བསྐྱེད་ཅིང་མཐར་སློབ་གྲྭ་ཆེན་མོར་ཡིག་རྒྱུགས་འཕྲོད་པ་ཡང་སྲིད། གལ་ཏེ་གྲོགས་པོ་ངན་པ་ཞིག་དང་འགྲོགས་ཚེ་དེའི་བྱ་ངན་སྤྱོད་ངན་གྱི་གོམས་གཤིས་ངན་པ་དག་རང་ཉིད་ལ་བགོས་ནས་རྒྱུན་དུ་སློབ་སྦྱོང་མི་བྱེད་པར་ལེ་ལོ་འཁྱམ་གཡེངས་ཁོ་ནར་མགོ་བོར་འཁོར་བས་སློབ་ཆེན་དུ་འགྲོ་ཐུབ་རྒྱུ་སྨོས་ཅི། ཐ་ན་ཅི་ཡང་མི་ཤེས་པའི་སྤྱི་ཚོགས་སྟེང་གི་འཁྱབ་པོ་ཞིག་མི་ཆགས་པའི་ངེས་པའང་མེད་ན། ཁྱེད་ཀྱིས་དེ་འདྲའི་བརྗོད་བྱ་བྱས་པའི་རྩོམ་ཞིག་ཕྲིས་དང་།   རྩོམ་བྱང་རང་གིས་བཟོ་དགོས།
༡ ཚིགས་བཅད་དང་རང་མོས་སྙན་ངག་ཕུད་རྩོམ་སྟངས་གཞན་གང་རུང་བྲིས་ཆོག

༢ བརྗོད་བྱ་འབུར་དུ་ཐོན་ཞིང་།   རྗོད་བྱེད་ཚིག་སྦྱོར་བདེ་ལ་ཕྲད་དང་དག་ནོར་ཉུང་བ་དགོས། 

༣ རྩོམ་ཡོངས་ཀྱི་ཚིག་ཁྱིམ་༦༠༠ཡན་དགོས། 

༤རྩོམ་ཡིག་ནང་མི་མིང་དང་ས་མིང་། སློབ་གྲྭའི་མིང་སོགས་ཐོན་ཚེ་རྟགས་"××××"མཚོན་དགོས།
འཛིན་གྲ_______རང་མིང_________ཐོབ་སྐར_________________________________________________་____________________________________________





ལྷ་རྩེ་མཐོ་རིམ་སློབ་འབྲིང་གི་ལོ་རིམ་གསུམ་པའི་བོད་ཡམཆམམཐོ་གསུམ་སློབ་མའི་ཟླ་རྒྱུགས།                    









